
Кириш. Республикамизда мустақиллик 

йилларида тўқимачилик саноати бошқарув ти-
зими шакллантирилди ва унинг ривожлани-
шига етарлича инвестициялар жалб қилинди. 
Тўқимачилик саноатини ривожлантириш учун 
республикамизда етарлича шароит ҳамда хом-
ашё базаси ва меҳнат ресурслари мавжуд. 2017-
2021 йилларда Ўзбекистон Республикасини 
ривожлантиришнинг бешта устувор йўналиши  
бўйича Ҳаракатлар стратегиясида «таркибий 
ўзгартиришларни чуқурлаштириш, миллий 
иқтисодиётнинг етакчи тармоқларини модер-

низация ва диверсификация қилиш ҳисобига 
унинг рақобатбардошлигини ошириш» бўйича 
муҳим вазифалар белгилаб берилган[1]. Бу каби 
устувор вазифаларни муваффақиятли ҳал этиш-
да мавжуд ресурслардан самарали фойдаланиш 
билан биргаликда бошқарув тизимини ҳам ри-
вожлантириш талаб этилади. Тармоқни бошқа-
ришдаги мавжуд тизим эса бозор иқтисодиёти 
ўзгаришларига етарлича мосланувчанликни 
таъминлаб олмаяпти. Шунинг учун тўқимачи-
лик корхоналарида стратегик бошқариш техно-
логиясини замонавий бошқарув дастакларини 

танлаш ҳамда босқичларини кенгайтириш асо-
сида такомиллаштириш долзарб масалалардан 
ҳисобланади. 

Мавзуга оид адабиётлар таҳлили. Стра-
тегик бошқарув илмий йўналиш ва менеж-
ментни ташкил этишга инновацион ёндашув си-
фатида 20-асрнинг 60-йилларида пайдо бўлди. 
Бироқ, шу вақтга қадар стратегик бошқарув энг 
аввало қуйи даражадаги - корхоналар, фирма-
лар, ташкилотлар каби бозор субъектларини 
бошқариш вазифаси сифатида қаралади.  

И.Ансофф ўзининг “Корпоратив страте-
гия” китобида стратегик бошқарувни “билиш 
усули, унинг бошланиши стратегик ташхис, 
давоми-қўшимча чора-тадбирлар йўли ва авж 
нуқтаси - янги маҳсулотлар, янги бозорлар ва 
технологиялар, шунингдек, янги имкониятлар”- 
сифатида талқин қилади [2]. 

В.Н.Родионова стратегик бошқарувни 
“стратегик қарорларни ишлаб чиқиш, қабул қи-
лиш ва амалга ошириш жараёни, унинг марка-
зий бўғини корхонанинг ўз ресурс салоҳиятини 
ташқи муҳитнинг имкониятлари ва таҳдидлари 
билан таққослашга асосланган стратегик тан-
ловдир”, - деб тушунади [3]. 

М.И.Круглов ва Н.Ю.Кругловалар фикрича: 
“стратегик бошқарув олдиндан кўриш уфқлари-
ни кенгайтириш, узоқни мустаҳкамлаш ва шу 
билан корхонанинг ташқи муҳитда: товар ва 
технологиялар бозорларида, илмий-техник, 
иқтисодий, ижтимоий ва сиёсий соҳаларда 
содир бўладиган ўзгаришларга ўз вақтида жа-
воб бериш имкониятидир” [4]. 

Г.Б.Клейнернинг таърифига кўра, “страте-
гик бошқарув - бу бизнес муваффақиятига эри-
шиш учун компания стратегиясини шакллан-
тириш, амалга ошириш ва ўзгартириш жараён-
ларига асосланган корхонани бошқариш бўйича 
қарашлар ва тавсиялар тизимидир” [5]. 

Хоффер ва Шенделларнинг фикрича эса, 
“стратегия - бу корхонанинг ўз олдига қўйган 
мақсадлари ва вазифалари ўртасидаги асосий 
алоқадир” [6].  

Р.А.Исаев томонидан эса тўқимачилик са-
ноати корхоналарида интеграциялашган сифат 
менежменти ва стратегик бошқариш тизими-
нинг концептуал асослари ўрганилган [7]. 

Тадқиқот методологияси. Илмий-тадқи-
қот ишида тажриба-экспериментал, танлаб ку-
затиш, таққослаш, экспертлар баҳоси каби усул-
лардан фойдаланилди. 

Таҳлил ва натижалар. Бугунги кунга ке-
либ, юқорида қайд этиб ўтилганидек, корхона-
нинг стратегик бошқарув тизими мазмунининг 
мунозарали илмий талқинларини саноат корхо-
налари самарадорлигини таъминлашда ушбу 
тизимнинг назарий ва амалий аҳамиятини анг-
лаш йўлидаги тўсиқлардан бири сифатида қа-
раш мумкин. Бизнингча, тўқимачилик корхона-
ларининг иш фаолияти самарадорлиги кўпинча 
уларнинг ривожланиш стратегиясини ишлаб 
чиқиш ва амалга ошириш самарадорлигига боғ-
лиқ бўлади. Тез ўзгарувчан муҳитда муваффа-
қиятга фақат ўз стратегиясини аниқ тақдим 
этадиган ва уни ишлаб чиқиш ва муваффа-
қиятли амалга оширишни таъминлай оладиган 
корхоналар эришадилар. Замонавий иқтисодий 
шароитда корхонани бошқариш раҳбарлардан 
стратегик менежмент соҳасида янги усул ва 
кўникмаларни эгаллашни ҳамда ривожланиш 
стратегиясини бошқариш соҳасида замонавий 
восита ҳамда дастаклардан фойдаланишни, 
бошқарув технологиясини такомиллаштириш-
ни талаб этади.  

Бошқариш технологияси - бу ҳозирги 
даврда ва стратегик истиқболда корхонанинг 
олдига қўйган мақсадига эришишда бошқариш 
жараёнини ташкил этишдаги зарурий ресурс-
ларнинг муқобил тақсимланишидир. Шундан 
келиб чиқиб, тўқимачилик корхоналарини стра-
тегик бошқариш технологиясининг ўзига хос 
жиҳатлари ресурслар таъминоти ҳамда улардан 
фойдаланишнинг ҳолати билан изоҳланади  
(1-расм).

 
 

 
 
 
 
 
 
 
 
 

 
 

1-расм. Стратегик бошқарув технологияси компонентлари  
Манба: Муаллиф ишланмаси. 

Тадқиқот жараёнида стратегик бошқарув 
технологиясини такомиллаштириш масаласи 
шу келтирилган компонентларни такомиллаш-
тириш масаласига қаратилган. 

Амалиёт шуни кўрсатадики, республика-
миз тўқимачилик корхоналарининг аксарияти 
узоқ муддатли ривожланиш стратегиясига эга 
эмас ёки фақат шунга ўхшаш стратегия билан 
бошқарилади. Бизнинг фикримизча, тўқимачи-
лик корхоналарининг самарали узоқ муддатли 
стратегиясини ишлаб чиқишга қўйидагилар 
тўсқинлик қилади: 

1) стратегик истиқболли йўналтирилган 
эгасининг йўқлиги; 

2) кўп соҳаларда мулкнинг қайта тақсим-
ланиши давом этмоқда, бу эса корхонани бош-
қарув тизимининг ўзгаришига олиб келади; 

3) стратегиянинг қийматини мулк эгала-
ри ва етакчи менежерлар томонидан инобатга 
олиш; 

4) акциядорлар томонидан илгари қўйил-
ган мақсадларни тез-тез ўзгартириш; 

5) узоқ муддатли стратегияни ишлаб чи-
қиш учун малакали мутахассисларнинг етиш-
маслиги; 

6) саноат бозорларида бир қатор йиллар 
давомида статистик маълумотларнинг етиш-
маслиги ва ошкор этилмаслиги; 

7) стратегияларни ишлаб чиқиш услуби-
нинг такомиллашмаганлиги. 

8) стратегик бошқарув технологияси ва 
усулларининг етарлича такомиллашмаганлиги. 

Бу кўп жиҳатдан стратегик бошқарув во-
ситалари ва дастаклари таркибида саноат кор-
хоналарининг самарадорлигини таъминлаш во-
ситаларининг йўқлиги билан боғлиқ. Шу муно-
сабат билан умуман корхона самарадорлиги ва 
унинг якка тартибдаги бизнес-жараёнларини 
оширишни ҳисобга олган ҳолда стратегик бош-
қарув сифатини ошириш масаласи бугунги кун-
да ўта долзарб қиёфа касб этади.  

Шу боисдан, фикримизча, ҳозирги вақтда 
тўқимачилик корхоналарининг ишлаб чиқариш 
самарадорлигини ва рақобатбардошлиги оши-
шини таъминлашга йўналтирилган истиқболда 
ривожлантириш стратегиясини ишлаб чиқиш 
ва амалга оширишнинг асосланган ҳамда ама-
лиётда қўлланилган замонавий дастакларини 
ўз ичига оладиган стратегик бошқарув комп-
лекс тизими зарур.  

Биз томондан ишлаб чиқилган тўқимачи-
лик саноати корхоналарини стратегик бошқа-
риш самарадорлигини ошириш концептуал мо-
дели ушбу корхоналарни ривожлантириш стра-
тегиясини ишлаб чиқиш ва амалга ошириш во-
сита ва дастакларини замонавийлаштириш за-
рурлигини назарда тутувчи стратегик устувор-
ликлар тизимини ўз ичига олади (2-расм). 

 

 

 

 

 

 

 

 

 

 

 

 

 

 

 

2-расм. Тўқимачилик саноати корхоналарини стратегик бошқариш  
самарадорлигини ошириш концептуал модели 

Манба: Муаллиф ишланмаси. 

Корхоналарни ривожлантириш стратегиясини ишлаб чиқиш ва амалга ошириш восита ва 

дастакларини замонавийлаштириш зарурлигини назарда тутувчи тўқимачилик саноати 

корхоналарини стратегик бошқариш самарадорлигини ошириш концептуал модели  

Саноат корхоналарини стратегик бошқариш самарадорлигини оширишнинг устувор тизими 

Тўқимачилик корхонаси фаолияти узлуксизлигини таъминлаш 

Тўқимачилик корхонасининг ички рискларини минималлаштириш 

Тўқимачилик корхонасини ривожлантириш бўйича стратегик мақсадларни танлаш 

ва асослаш жараёнини расмийлаштириш 

Тўқимачилик корхонасининг бизнес-жараёнлари самарадорлигини ошириш  

Қўшилган бизнес қийматини яратиш жараёнини шакллантирадиган молиявий ва 

молиявий бўлмаган кўрсаткичларни интеграция қилиш схемасини яратиш С

Концептуал моделни амалга оширишнинг якуний натижаси: бизнес қийматини ошириш 

Самарали бошқарув механизми компания 
раҳбарларидан муайян воситани қўллаш мақ-
садларини аниқлашни талаб қилади. Ушбу бос-
қич жуда муҳимдир, чунки у муайян восита ёки 
уларнинг комбинацияси самарадорлигини баҳо-
лаш учун ишлатилади. 

Маълумки, самарали бошқарув воситала-
рини қонун билан жорий этиб бўлмайди, уларни 
шакллантириш ва улардан фойдаланиш тўғри-
сидаги қарор компания раҳбарлари томонидан 
қабул қилинади, улар муайян воситани қўллаш-
ни ҳам ўз олдига мақсад қилиб қўяди. 

Хулоса ва таклифлар. Тўқимачилик кор-
хонасида бошқарув дастакларини қўллаш мақ-
садлари миқдор ва сифат кўрсаткичларига 
бўлинади ва бу мақсадларнинг ҳар бири эри-
шиш вақтига боғлиқдир. 

Биз тадқиқот жараёнида стратегик бош-
қарув воситаларининг мукамаллаштирилган 
таснифини таклиф қилдик. 

Шундан келиб чиқиб, стратегик мақсад-
ларни амалга ошириш муҳим эканлигини, уни 
амалга ошириш кўпроқ вақтни талаб қилишини 
ҳамда натижалар холисона баҳоланиши ва ушбу 
баҳолаш натижалари келгуси стратегик мақсад-
ларга асос бўлиши заририятини инобатга олган 
ҳолда тадқиқот жараёнида келтирилган бошқа-
рув дастакларидан тўқимачилик корхонаси 
учун энг самаралиси сифатида баланслашти-
рилган кўрсаткичлар тизими (BSC)ни танлаш 
таклифи берилди. Ушбу бошқарув дастагини 
амалиётга қўллаш тўқимачилик корхоналарини 
стратегик бошқаришда нафақат мақсадларни 
шакллантириш, балки стратегияни амалга 
ошириш натижаларини баҳолаш имконини ҳам 
беради.

